
SSANOATNI TARKIBIY 

O‘ZGARISHLAR ASOSIDA 
MAQBULLASHTIRISH 

VA SAMARADORLIK 
KO‘RSATKICHLARINI 

PROGNOZLASH
Kasimov Azamat Abdukarimovich

DSc, Toshkent davlat iqtisodiyot universiteti Mustaqil izlanuvchisi

Annotatsiya: Ushbu maqolada sanoat tarmog‘ining iqtisodiy samaradorlik ko‘rsatkichlari va unga ta’sir qiluvchi omillar 
o‘rganilgan. Sanoat tarmog‘i iqtisodiy samaradorligini ifodalovchi miqdoriy va nisbiy ko‘rsatkichlar bo‘yicha ekonometrik 
modellashtirish asosida prognozlar ishlab chiqilgan. Shuningdek, sanoat tarmoqlarini tarkibiy o‘zgarishlar asosida 
maqbullashtirish asosida tarmoq samaradorligini oshirish bo‘yicha takliflar ishlab chiqilgan.

Kalit so‘zlar: sanoat, sanoat salohiyati, omil unumdorligi, iqtisodiy va statistik baholash usullari, samaradorlik, tahlil.
Abstract: This article examines the indicators of economic efficiency of the industrial sector and the factors affecting it. 
Forecast scenarios were developed based on econometric modeling of quantitative and relative indicators representing 
the economic efficiency of the industrial network. Also, proposals for increasing the efficiency of the industry have been 
developed based on the optimization of industrial sectors based on structural changes.

Key words: industry, performance indicators, performance factors, forecasting, efficiency, analysis.
Аннотация: В данной статье рассматриваются показатели экономической эффективности промышленного сек-
тора и факторы, влияющие на нее. Прогнозные сценарии были разработаны на основе эконометрического моде-
лирования количественных и относительных показателей, отражающих экономическую эффективность производ-
ственной сети. Также разработаны предложения по повышению эффективности отрасли на основе оптимизации 
отраслей промышленности на основе структурных изменений.

Ключевые слова: промышленность, промышленный потенциал, факторная производительность, методы эконо-
мико-статистической оценки, эффективность, анализ.

K I R I S H
Sanoat tarmoqlarini tarkibiy o‘zgarishlar asosida maqbullashtirish – bu jahon iqtisodiyotidagi tarkibiy o‘zgar-

ishlar, foydalanilayotgan tabiiy resurslar zxirasining tugab borayotganligi, resurslar ta’minoti va narxlari bilan 
bog‘liq o‘zgarishlar, qolaversa, aholi turmush tarzining rivojlanishi va ular talabining o‘zgarishlari, shuningdek, 
bugungi kunda ro‘y berayotganidek global iqlim o‘zgarishlari va ekologik muammolardan kelib chiqib mavjud 
sanoat tarmoqlarini tarkibiy qismlarini o‘zgartirish tushuniladi.

Bu borada Prezidentimiz Shavkat Mirziyoyev “Sanoatdagi tarkibiy o‘zgarishlar va sharoitlar natijasida 
so‘nggi besh yilda ushbu uchta tarmoqda ishlab chiqarish 2,6 barobar oshgan, ularning sanoatdagi ulushi 
7 foizga yetgan. Shuningdek, 231 turdagi yangi mahsulotlar o‘zlashtirilib, eksport 1,6 milliard dollarni tashkil 
etgan. Joriy yilning o‘zida elektrotexnikada 163 million dollarlik 39 ta, kimyo sanoatida 70 million dollarlik 17 
ta va farmatsevtikada 87 million dollarlik 57 ta korxona ishga tushdi. Shu bilan birga, bu tarmoqlarda foydala-
nilmagan imkoniyatlar hali ko‘p. Ichki bozorni mahalliy mahsulotlar bilan to‘ldirish elektrotexnikada 50 foizga, 
kimyo sanoatida 40 foizga, farmatsevtikada 18 foizga ham yetmaydi”, deb ta’kidladi [1].

Umuman olganda keyingi davrdagi mamlakatimizda olib borilayotgan iqtisodiy islohotlar va taraqqiyotning 
hozirgi talabi sanoat tarmoqlarini tarkibiy o‘zgarishlar asosida maqbullashtirish va uning samaradorlik ko‘rsat-
kichlarini prognozlash orqali istiqbolli strategiyalar ishlab chiqish hamda bu borada ilmiy tadqiqotlar olib borishni 
taqozo etadi. Bularning barchasi mazkur mavzuning dolzarbligini ko‘rsatadi.

M A V Z U G A  O I D  A D A B I Y O T L A R  T A H L I L I
Ta’kidlash joizki, iqtisodiy rivojlanish (samaradorlikning oshishi) bozorlarda raqobatning doimiy ravishda 

kengayib borishi bilan tavsiflanadi. Turli sohalardagi fan-texnika yutuqlari, kashfiyotlar bilan bog‘liq keyingi o‘n 
yillikdagi taraqqiyot sanoat korxonalari faoliyati va rivojlanishidagi ko‘plab muammolarni ochib berdi va ularning 
rivojlanishini yanada jadallashtirdi [2].

Sanoat korxonalarining raqobatbardoshligi haqidagi zamonaviy tushuncha quyidagicha ta’riflanadi. Sanoat 
korxonasining raqobatbardoshligi deganda uning iqtisodiy va boshqa imtiyozlarni maksimal darajada oshirish 
maqsadida resurslardan samarali va maqbul foydalanish va taqsimlash orqali yaxshiroq xususiyatlarga ega 
o‘xshash mahsulot (tovar, ish, xizmat) ishlab chiqaruvchilari bilan ustun raqobat qilish qobiliyati tushuniladi. Bu 
esa ma’lum bir xo‘jalik yurituvchi subyektning tashqi muhitda barqaror rivojlanishiga imkon beradi [3].

Hozirgi vaqtda sanoat tarmog‘ida tadbirkorlik subyektlari o‘rtasidagi munosabatlar uzoq muddatli yo‘nalti-
rilganligi bilan ajralib turadi va strategik yo‘nalishlarni namoyon etadi. Bu sanoat korxonalari va ularning kon-
tragentlari o‘rtasidagi munosabatlarni strategiklashtirishda global tendensiyalarning namoyon bo‘lishiga imkon 
beradi. Ya’ni, butun sanoat tarmog‘i, xususan, alohida sanoat ishlab chiqarish tuzilmalari faoliyati va rivojlan-
ishida uzoq muddatli hamkorlik va strategik sheriklikning ahamiyati oshib bormoqda [4].

I.I. Ermatovning fikricha, erkin bozor munosabatlarining shakllanishi sharoitida sanoat ishlab chiqarish 
samaradorligiga bir qancha omillar ta’sir qilib, ularni quyidagicha keltirish mumkin [5]:

● sanoat korxonalarining iste’molchilar ehtiyojlariga moslashishi;
● sanoat tarmog‘ining axborot kommunikatsiyalari texnologiyalari asosida modernizatsiya qilinganligi;
● jahon ilmiy-texnika taraqqiyoti darajasiga muvofiqligi [6];
● mulkchilikning turli shakllariga asoslangan ko‘p tarmoqli iqtisodiyotga o‘tish (davlat, xususiy, aksiyadorlik 

va jamoa);
● iqtisodiy faoliyatning barcha shakllarini erkin rivojlantirish;
● iqtisodiyotni moliyaviy sog‘lomlashtirish;
● mamlakatning xalqaro munosabatlar bilan uzviy aloqasi.
I.V. Osipovaning ta’kidlashicha, sanoat samaradorligiga ta’sir ko‘rsatuvchi ichki va tashqi omillar mavjud 

bo‘lib, tashqi omillarga siyosiy vaziyat, raqobatchilar, sheriklar, iste’molchilarning xatti-harakatlari va boshqa 
omillar kirsa, ichki omillarga esa texnologiyalar va boshqa ichki ishlab chiqarish resurslari kiradi [7].

Fikrimizcha, sanoat tarmog‘ining iqtisodiy samaradorligiga omillar ta’siriga bo‘lgan munosabat ularning 
manbaiga ko‘ra ikki xil shaklda namoyon bo‘lishi lozim:

1) Agar ta’sir qiluvchi ichki omil bo‘lsa, u holda tarmoq ichki muhitini qayta ko‘rib chiqish lozim;
2) Agar ta’sir qiluvchi tashqi omil bo‘lsa, u holda unga moslashish kerak bo‘ladi. Albatta, tashqi ta’sir-

larga nisbatan agressiv yoki passiv munosabatda bo‘lish ushbu amaliyotdagi jarayon davridagi boshqa 
omillar o‘zgarishiga bog‘liq bo‘ladi.

T A D Q I Q O T  M E T O D O L O G I YA S I
Ushbu tadqiqotda canoat tarmoqlarini tarkibiy o‘zgarishlar asosida maqbullashtirish va samaradorlik 

ko‘rsatkichlarini prognozlash bo‘yicha empirik tadqiqotlar hamda nazariy qarashlar o‘rganilgan. Tadqiqotda 
empirik va nazariy jihatdan tahlil va sintez, deduksiya va induksiya, jadval, grafik, ekonometrik modellashtirish 
usullaridan, shuningdek mavzuga oid mahalliy va xorijiy olimlar ishlaridan foydalanilgan.

T A H L I L  V A  N A T I J A L A R
Ma’lumki, prognozlashtirish uchun asosiy ishlab chiqarish funksiyasi bo‘lgan Kobb-Duglas modelidan 

foydalanish maqsadga muvofiq. Chunki, sanoat tarmog‘ining asosiy ko‘rsatkichi bo‘lgan sanoat mahsulotlari 
hajmini asosiy omillar bo‘lgan kapital va mehnat resurslariga bog‘liq holda murakkab prognozlashtirish asosida 
prognoz ssenariylarini ishlab chiqish afzaldir.

Demak, sanoat mahsulotlari hajmiga mazkur tarmoqqa kiritilgan investitsiyalar va tarmoqda band bo‘lganlar 
sonining ta’sirini miqdoriy baholash uchun quyidagi ko‘rinishda model ifodalab olinadi.

Q = AKαLβ (1)

bu yerda, Q – sanoat mahsulotlari hajmi, K – sanoat tarmog‘ida asosiy kapitalga o‘zlashtirilgan investitsi-
yalar hajmi, L – sanoat tarmog‘ida band bo‘lganlar soni, A, α, β – modelning noma’lum parametrlari.

Modelning noma’lum parametrlarining qiymatlari eng kichik kvadratlar usuli yordamida topiladi.
2010‒2023-yillar mobaynida sanoat mahsulotlari hajmi (Q), sanoat tarmog‘ida asosiy kapitalga 

o‘zlashtirilgan investitsiyalar hajmi (K) va sanoat tarmog‘ida band bo‘lganlar soni (L) bo‘yicha statistik ma’lumo-

Buning uchun sanoat mahsulotlari hajmi taqqoslama narxlarga (2023-yil narxiga) keltirib olindi. Shun-
ingdek, ko‘rsatkichlar bo‘yicha vaqtli qatorlarda tafodifiyli komponentasi mavjudligi sabab, trend tekislash 
usulida tekislab olindi.

1-jadval: Sanoat tarmog‘ining asosiy ko‘rsatkichlari va ishlab chiqarish funksiyasi qiymatlari1

Yil

Sanoat 
mahsulotlari 

hajmi (Q)
(mlrd. so’m)

Asosiy 
kapitalga 

o‘zlashtirilgan 
investitsiyalar 

hajmi (K)
(mlrd. so’m)

Sanoat 
tarmog‘ida 

band 
bo‘lganlar 

soni (L)
(ming kishi)

Q’ K’ L’ Qhis.

2010  73 223,5 4859,2 1605,7 11,20127223 8,48863 7,381315078  73 517,1 
2011  86 964,4 6214,1 1 640,7 11,3732544 8,73458093 7,402878259  86 830,6 
2012  103 283,9 8080,8 1669,5 11,54523656 8,997245686 7,420279459  102 700,3 
2013  122 665,8 10368,1 1703,1 11,71721873 9,246484916 7,440205399  121 158,0 
2014  145 684,8 13874,9 1736,5 11,8892009 9,537839794 7,459626872  145 983,9 
2015  173 023,6 17738,4 1768,7 12,06118306 9,783484371 7,478000092  171 428,7 
2016  205 492,6 19605,4 1802,4 12,23316523 9,88356045 7,496874389  186 728,3 
2017  244 054,6 32877,7 1826,8 12,40514739 10,40055132 7,510321081  250 498,3 
2018  289 853,1 59821,6 1802,9 12,57712956 10,99912142 7,497151759  334 645,2 
2019  344 246,0 96065,4 1821,5 12,74911173 11,47278419 7,507415616  436 431,0 
2020  408 846,0 94178,9 1809,5 12,92109389 11,45295095 7,500805843  426 939,5 
2021  485 568,7 98516,4 1863,2 13,09307606 11,49797824 7,530050719  460 172,7 
2022  576 688,9 117317,9 1810,6 13,26505823 11,67264266 7,501413561  479 387,6 
2023  684 908,4 187818,7 1828,8 13,43704039 12,14323241 7,511415293  623 907,4 

Ishlab chiqarish funksiyasi parametrlari A = 20,06402E – 04, α = 0,5225428, β = 1,758631416 qiymatlarga 
tengligi aniqlandi va quyidagi model tuzildi.

Q = 20,064E – 04αK0,52L1,76

Tuzilgan modelni baholash natijalariga ko‘ra, mazkur modelning approksimatsiya xatoligi (MAPE{0} 
7 кичик, F-мезони бўйича ҳисобланган қиймат Fjadval қийматидан юқорилиги, thisob > tjadval bo‘lib, model va 
model parametrlari statistik jihatdan ahamiyatli, Darbin-Uotson mezoni bo‘yicha 1,5 < DW = 1,8 < 2,5 tenglik 
bajarildi (avtokorrelyatsiya mavjud emas), determinatsiya koeffitsiyenti R2 = 0,98 ga teng bo‘lib, model ishonchli 
deb baholandi.

Mazkur modelga asosan kapital sarfining 1 birlikka ko‘payishi sanoat mahsulotlari hajmining 0,52 birlikka 
ko‘payishini ko‘rsatgan bo‘lsa, mehnat sarfining 1 birlikka ko‘payishi esa sanoat mahsulotlari hajmining 1,76 
birlikka oshishini ko‘rsatdi.

Yuqorida tuzilgan ishlab chiqarish modeli bo‘yicha sanoat mahsulotlari hajmini tarmoqqa kiritilgan inves-
titsiyalar va mehnat resurslari ko‘rsatkichlariga bog‘liq holda murakkab usulda prognoz qilish uchun tarmoqqa 
kiritilgan investitsiyalar va mehnat resurslari ko‘rsatkichlarini oddiy usulda, ya’ni, vaqtli qatorlarning o‘zgarish 
xususiyatidan kelib chiqib, mos trend modellari asosida 2024‒2030-yillarga mo‘ljallangan o‘rta muddatli pronoz 
qiymatlarini ishlab chiqish lozim.

Demak, yuqoridagi jadvalda keltirilgan sanoat tarmog‘iga kiritilgan investitsiyalar hajmi bo‘yicha vaqtli 
qatorlarning o‘zgarish tendensiyalari xususiyatlaridan kelib chiqib, mazkur ko‘rsatkichni prognozlashtirish 
uchun eksponensial trend modeli optimal variant sifatida tanlandi va modelning noma’lum parametrlari eng 
kichik kvadratlar usulida aniqlanib, prognoz modeli tuzib olindi.

yt = 3423,402e0,289t

Tuzilgan modelni baholash natijalariga ko‘ra, mazkur modelning approksimatsiya xatoligi (MAPE{2} 
A = 1,21 < 7 кичик, F-мезони бўйича ҳисобланган қиймат Fjadval қийматидан юқорилиги, thisob > tjadval bo‘lib, 

1 O‘zbekiston Respublikasi Prezidenti huzuridagi Statistika agentligi ma’lumotlari asosida muallif tomonidan ishlab chiqilgan.

model va model parametrlari statistik jihatdan ahamiyatli, Darbin-Uotson mezoni bo‘yicha 1,5 < DW = 1,57 
< 2,5 tenglik bajarildi (avtokorrelyatsiya mavjud emas), determinatsiya koeffitsiyenti R2 = 0,93 ga teng bo‘lib, 
model ishonchli deb baholandi.

Shu jumladan, yuqoridagi jadvalda keltirilgan sanoat tarmog‘ida band bo‘lganlar soni bo‘yicha vaqtli 
qatorlarning o‘zgarish tendensiyalari xususiyatlaridan kelib chiqib, mazkur ko‘rsatkichni prognozlashtirish 
uchun darajali trend modeli optimal variant sifatida tanlandi va modelning noma’lum parametrlari eng kichik 
kvadratlar usulida aniqlanib, prognoz modeli tuzib olindi.

yt = 1589,327t0,0573

Tuzilgan modelni baholash natijalariga ko‘ra, mazkur modelning approksimatsiya xatoligi (MAPE{4} 
A = 0,13 < 7 кичик, F-мезони бўйича ҳисобланган қиймат Fjadval қийматидан юқорилиги, thisob > tjadval bo‘lib, 
model va model parametrlari statistik jihatdan ahamiyatli, Darbin-Uotson mezoni bo‘yicha 1,5 < DW = 1,57 
< 2,5 tenglik bajarildi (avtokorrelyatsiya mavjud emas), determinatsiya koeffitsiyenti R2 = 0,93 ga teng bo‘lib, 
model ishonchli deb baholandi.

Prognoz uchun tuzib olingan modellar asosida sanoat tarmog‘ining quyidagi asosiy ko‘rsatkichlari prognoz 
ssenariylari ishlab chiqildi (2-jadval).

2-jadval: Sanoat tarmog‘ining asosiy ko‘rsatkichlari bo‘yicha o‘rta muddatli prognoz ssenariylari2

Yillar
Pessimistik stenariy Dinamik stenariy Optimistik stenariy

Sanoat mahsulotlari hajmi, mlrd. so’m
2024  759 678,2  760 788,2  761 898,2 
2025  889 456,4  890 566,4  891 676,4 
2026  1 040 961,7  1 042 071,7  1 043 181,7 
2027  1 217 815,6  1 218 925,6  1 220 035,6 
2028  1 424 239,9  1 425 349,9  1 426 459,9 
2029  1 665 156,2  1 666 266,2  1 667 376,2 
2030  1 946 301,6  1 947 411,6  1 948 521,6 

Asosiy kapitalga o‘zlashtirilgan investitsiyalar hajmi, mlrd.so‘m
2024  259 253,6  261 173,6  263 093,6 
2025  346 760,3  348 680,3  350 600,3 
2026  463 586,2  465 506,2  467 426,2 
2027  619 554,8  621 474,8  623 394,8 
2028  827 781,1  829 701,1  831 621,1 
2029  1 105 773,8  1 107 693,8  1 109 613,8 
2030  1 476 908,6  1 478 828,6  1 480 748,6 

Sanoat tarmog‘ida band bo‘lganlar soni, ming kishi
2024  1 732,1  1 856,1  1 980,1 
2025  1 739,0  1 863,0  1 987,0 
2026  1 745,5  1 869,5  1 993,5 
2027  1 751,6  1 875,6  1 999,6 
2028  1 757,4  1 881,4  2 005,4 
2029  1 763,0  1 887,0  2 011,0 
2030  1 768,2  1 892,2  2 016,2 

 
Tadqiqot doirasida mamlakatimiz sanoat tarmog‘ida bugungi kunda amalga oshirilayotgan islohatlar 

va rejalashtirilgan istiqbolli strategiyalarda belgilangan vazifalardan kelib chiqib, sanoat tarmog‘ining asosiy 
ko‘rsatkichlari bo‘yicha ishlab chiqilgan prognoz ssenariylari orasidan “dinamik ssenariy” optimal variant deb 
topildi.

2 Muallif hisob-kitoblari.

SUnga ko‘ra, 2030-yilga borib, sanoat mahsulotlari hajmi 1947411,6 mlrd. so‘mga yoki joriy davrga nisbatan 

2,84 baravarga, tarmoq bo‘yicha asosiy kapitalga o‘zlashtirilgan investitsiyalar hajmi 1478828,6 mlrd. so‘mga 
yoki 7,87 baravarga hamda sanoat tarmog‘ida band bo‘lganlar soni 1892,2 ming kishiga yoki 1,03 baravarga 
oshishi mumkin.

Bundan tashqari, sanoatda investitsiyalar va asosiy fondlar samaradorligi hamda mehnat unumdorligi 
bo‘yicha tuzilgan modellar barcha baholash mezonlari bo‘yicha ijobiy baholandi hamda ushbu model asosida 
mehnat unumdorligi bo‘yicha 2024‒2030-yillarga mo‘ljallangan o‘rta muddatli prognoz ko‘rsatkichlari ishlab 
chiqildi (3-jadval).

3-jadval: Sanoat tarmog‘i resurslari bo‘yicha samaradorlik ko‘rsatkichlari bo‘yicha o‘rta muddatli prognoz 
ssenariylari3

Yillar Pessimistik stenariy Dinamik stenariy Optimistik stenariy
Investitsiyalar samaradorligi, mlrd.so‘m

2024 2,6053252 2,686919 2,7685128

2025 2,5166942 2,598288 2,6798818

2026 2,9367072 3,018301 3,0998948

2027 2,9931742 3,074768 3,1563618

2028 2,4956702 2,577264 2,6588578

2029 2,1136472 2,195241 2,2768348

2030 2,2927012 2,374295 2,4558888

Asosiy fondlar samaradorligi, mlrd.so‘m
2024 1,3177791 1,349222 1,3806649

2025 1,3082431 1,339686 1,3711289

2026 1,2969211 1,328364 1,3598069

2027 1,2858831 1,317326 1,3487689

2028 1,2747991 1,306242 1,3376849

2029 1,2637231 1,295166 1,3266089

2030 1,2526461 1,284089 1,3155319

Mehnat unumdorligi, mln.so‘m/kishi
2024  449,18  450,38  451,58 

2025  558,87  560,07  561,27 

2026  695,28  696,48  697,68 

2027  864,91  866,11  867,31 

2028  1 075,86  1 077,06  1 078,26 

2029  1 338,19  1 339,39  1 340,59 

2030  1 664,41  1 665,61  1 666,81 

Tadqiqot doirasida mamlakatimiz sanoat tarmog‘ida bugungi kunda amalga oshirilayotgan islohatlar va 
rejalashtirilgan istiqbolli strategiyalarda belgilangan vazifalardan kelib chiqib, sanoat tarmog‘ida investitsiyalar 
va asosiy fondlar samaradorligi hamda mehnat unumdorligi ko‘rsatkichlari bo‘yicha 2024‒2030-yillarga mo‘ljal-
langan ssenariylardan “optimistik ssenariy” optimal variant deb topildi.

Optimistik ssenariy bo‘yicha prognoz natijalariga ko‘ra, 2030-yilga borib, sanoatda investitsiyalar sama-
radorligi 2,46 mlrd. so‘mni tashkil etishi, ya’ni, mazkur ko‘rsatkich 2030-yilda joriy davrga nisbatan qariyb 0,7 
martaga pasayib ketishi mumkin.

Prognoz natijalari bo‘yicha 2030-yilga borib, sanoatda asosiy fondlar samaradorligi 1,32 mlrd. so‘m tashkil 
etishi mumkin. Bu joriy davrga nisbatan qariyb 0,96 martaga pasayishi kuzatilishi mumkin.

Optimistik ssenariy bo‘yicha prognoz natijalariga ko‘ra, 2030-yilga borib, sanoatda mehnat unumdorligi 
1666,81 mlrd. so‘m/ming kishini tashkil etishi mumkin. Bu joriy davrga nisbatan qariyb 4,65 baravarga oshishi 
demakdir.

3 Muallif hisob-kitoblari.

X U L O S A  V A  T A K L I F L A R
Yuqoridagi tahlil va prognozlashtirish natijalari hamad sabab va oqibatlar, shuningdek boshqa omillarni 

hisobga olib, bugungi va keyingi istiqbolda mamlakatimiz sanoat tarmoqlarini tarkibiy o‘zgarishlar asosida 
maqbullashtirish borasida quyidagilarni taklif etamiz:

1) Tobora tugab borayotgan va taqchillik sezilayotgan, xususan yoqilg‘i resurslariga bo‘lgan talabni qondi-
rish maqsadida:

● hozirda foydalanib kelinayotgan yoqilg‘i resurslari: ko‘mir, gaz, neft mahsulotlari, xususan benzin, dizel 
va boshqalar yoqilg‘i turlari bo‘yicha geologik qidiruv ishlarini samarali tashkil etish va yangi manbalarni 
(konlar) topib ishga tushirish;

● yoqilg‘iga bo‘lgan talabning imkoni boricha ma’lum qismini (O‘zbekiston‒2030 strategiyasida mazkur 
raqam 40 % deb belgilangan) muqobil energiya manbalaridan foydalanishga o‘tkazish;

● yoqilg‘i-energiya nisbatan arzon bo‘lgan Turkmaniston, Qozog‘iston va Rossiya davlatlari bilan yoqilg‘i 
yetkazib berish borasida o‘zaro samarali bo‘lgan o‘rta va uzoq muddatli strategik kelishuvlarga erishish 
va boshqalar.

2) Xom ashyo “eksport qiluvchi davlat”dan tayyor mahsulot (yuqori qo‘shimcha qiymatli) “eksport qiluvchi 
davlat”ga o‘tish uchun jadal tub islohotlarni kuchaytirish:

● ilm-fan va texnologik rivojlanishi uchun munosib shart-sharoitlar yaratish va raqbatlantirish, ilmiy tad-
qiqot ishlarini tijoratlashtirish mexanizmini samarali amalga oshirish, ilmiy tadqiqot markazlarini (insti-
tutlari)ni ko‘paytirish va ular bilan iqtisodiyot tarmoqlari korxonalari o‘rtasida samarali integratsion ham-
korlikni yo‘lga qo‘yish;

● pirovarl natijada eksporti ko‘paytiradigan va qayta ishlash (zararsiz va kam xarj evaziga) sanoati uchun 
xom ashyo bo‘lgan tovarlar importini maqbullashtirish;

● eksportiyor korxonalarning eksport faoliyatini yanada qo‘llab quvvatlash, ko‘maklashish va munosib 
sharoitlar yaratib berish.

3) Ishlab chiqarish sanoatini rivojlantirish asosida improt tovarlar o‘rnini bosuvchi yuqori texnologiyali 
sanoat mahsulotlari ishlab chiqarishini jadal rivojlantirish maqsadida:

● mavjud xom ashyo bazalari va boshqa iqtisodiy resurslar imkoniyatlarini real baholash hamda bu 
borada xorijiy investorlarni jalb ettiradigan “reklama” ishlarini kuchaytirish;

● yuqori texnologiyali va yuqori qo‘shimcha qiymatga ega mahsulot ishlab chiqaruvchi, jumladan xorijiy 
investorlarga qulay ishlab chiqarish muhitini yaratib berish;

● xom ashyo yetkazib beruvchi korxonalarga biznes konsalting xizmatlarini ko‘rsatish va moliyaviy 
qo‘llab-quvvatlash orqali ularni tayyor mahsulot ishlab chiqaruvchi korxonalarga aylantirish maqsadga 
muvofiq.

4) Qishloq xo‘jaligi mahsulotlarini yetishtirish, chuqur qayta ishlash va sotish bilan shug‘ullanuvchi klas-
terlar va korporatsiyalar faoliyatini tashkil etishni dastlar markazlashgan (davlat tashabbusi bilan) va 
davlat xususiy sherikchiligi asosida samarali yo‘lga qo‘yish lozim;

5) Davlat (klaster, korporatsiya, kompaniya, korxona) xaridi tajribasini qo‘llash orqali xom ashyoti yetishti-
rish, uni qayta ishlash va sotishni qamrab oluvchi tizimli ishlab chiqarish amaliyotini rivojlantirish va h.k.;

6) Bugngi kunda jahon iqtisodiyotining asosiy tarkibiy o‘zgarishlaridan biri bu raqamlashtirish va sun’iy 
intellektdan foydalanishdir. Bu iqtisodiy jarayonlar, xususan og‘ir va katta hajmidagi mehnatni talab 
qiladigan sanoat tarmog‘ida ishchilar mehnatini yengillashtirish (o‘z o‘rnida ayrim ish joylari qisqarsa, 
mazkur tarkibiy o‘zgarish bilan bog‘liq yangi ish joylari paydo bo‘ladi), ishlab chiqarishning iqtisodiy 
samaradorligini oshirishga olib keladi. Shu boisdan, mavjud shart-sharoit va tenologik imkoniyatlar 
darajasida tarmoq (korxonalari)ni maksimal darajada raqamlashtirish va sun’iy intellekt vositalari aso-
sida tarkibiy o‘zgartirishlarni kiritish hamda bunga davlat ko‘magidan foydalanishni amalga oshirish.



637https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, may.  № 5-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SFoydalanilgan adabiyotlar:

1. O’zbekiston Respublikasi Prezidenti Shavkat Mirziyoyevning 25-dekabr kuni hududlarda elektrotexnika, kimyo va 
farmatsevtika tarmoqlarini rivojlantirish masalalari bo‘yicha o‘tkazgan yig‘ilishdagi nutqi. https://president.uz/uz/lists/
view/6945 

2. Stigler, G.J. Essaysin the History of Economics, ChicagoandLondon: The University of Chicago Press, 1965. р.97
3. Бухвалов А.В., Катькало В.С. Эволюция теории фирмы и ее значение для исследований менеджмента // 

Российский журнал менеджмента. – 2005. – №1(3). – С. 75 – 84.
4. Дудин М.Н., Лясников Н.В. Управление развитием инновационных предприятий промышленности // Народное 

хозяйство. Вопросы инновационного развития. М.: “МИИ Наука”, 2011. № 1. С. 12–18.
5. Эрматов И.И. Факторы повышения эффективности производства // Актуальная наука. 2022. № 1 (48). 72 с.
6. Qosimov A. A. Analysis of state development programs (on the example of Surkhandarya Region) //Theoretical & 

Applied Science. – 2019. – Т. 11. – С. 115-120.
7. Осипова И.В. Классификация групп факторов, оказывающих влияние на экономическую эффективность 

внедрения нового оборудования // Социально-экономические явления и процессы. Т. 10, № 8, 2015, 102 с.
8. https://www.stat.uz/



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

266 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 5

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL:  30407832680027


